
“Walau hanya sebentar, Tuhan,
tolong kabulkanlah

Bukannya diri ini tak terima ke-
nyataan

Hati ini hanya rindu...’’
Lirik lagu Rindu terpapar di skrin

telefon bijakku. Sudah lama ku tung-
gu bas 43 untukmembawaku pulang.
Aku letih.
Aku penat.
Aku lelah.
Perasaan ini menyelubungi selu-

ruh tubuhku. Aku baru sahaja balik
dari latihan bola keranjang. Tidak sa-
bar hendak menghempaskan tubuh-
kukeataskatilyangempuk.Padama-
sa ini, itulah sahajayangakunantikan
setiap hari – rehat dan kebebasan da-
ripada masalah dunia.
“Takpe, hidup ini cuma sementa-

ra,” bisik hati kecilku.
Bosan, aku pun mendongak meli-

hat langit.Terlihatmataharimulaime-
runduk di balik cakerawala, mewar-
nai langit denganpalet beranekawar-
na yang memukau. Cahaya emas
yangmerayap di langit senja mencip-
takan panorama yang memancar ke-
indahan alam. Ketenangan dan ke-
manisanwaktusenja tidakdapatdira-
sai padamasa-masa lain.Lamunanku
terhenti oleh notifikasi masuknya
waktumaghrib. Senja sudah punme-
nyingsing.
Aku melihat telefon bijakku. 18

Oktober. Aku tersentak. Segala fiki-
ran lain pudar dari mindaku. Sudah
setahun berlalu. Setahun semenjak
duniaku runtuh. Mungkin tragedi ini
titik bermulanya segala masalahku.
Hilangnya segala ketenanganku. Se-
galakucubauntuk teruskankehidup-
an, gagal. Kekosongan hati pada saat
itu tidak dapat aku lupakan. Kehan-
curanhatikumasihku tanggunghing-
ga hari ini. Berita itu terlalu menda-
dak,namunkenyataanakuharus teri-
ma.
Ironinya,hari sebelummusibah itu

berlaku,akubaru sahaja selesai pepe-
riksaan kertas Bahasa Inggeris Sijil
Am Pelajaran (GCE) peringkat ‘O’.
Lega.Aku berasa bebas daripada ba-
hasa yangmenyusahkandiriku ini se-
jak kecil. Tambahan pula, setelah ini
bolehlahakurehat seminggusebelum
kertas seterusnya.
Akupunmula langkahkankakike

MasjidWak Tanjong untukmenunai-
kan ibadahsambilmengucapkansyu-
kur kepada Yang Maha Esa setelah
melalui ujian dengan lancar. Setelah
selesai, akumelihat sekali lagi telefon
bimbit. Sudahmenandakan 7.50ma-
lam. Sudah lewat rupanya.Aku tidak
sabar untuk pulang dan rehatkan
minda setelah perjuangan tadi.
Sampai sahaja di rumah,kelihatan

wajah ibuku. Seakan ada sesuatu
yang tidak kena di sebalik wajahnya.
Ibu tidak kelihatan seperti biasa.Wa-
jahnya tidak dipenuhi kasih sayang
dan kelembutan yang aku tahu. Ibu
kelihatan lemah, kalah kepada apa
yang mengganggu ruang mindanya.
“Ibu kenapa? Ibu okey?” tanyaku

kerisauan.
“Datuk masuk hospital, katanya

kena serangan jantung.” Ibu khabar-

kan berita itu.
Tiba-tiba, hidupkumenjadi gelap.
Hatiku terasa berat.
Segala kepuasan setelah selesai

ujian lenyap, fikiranku buncah.
Tidak mungkin.
Barusahajaduahari lepasakuber-

bual dengannya lewat panggilan vi-
deo.
Baru sahaja aku lihatwajahDatuk

penuh cahaya.
Selama ini tiada sejarah serangan

jantung dalam keluargaku.
Mana mungkin boleh terjadi?
Mungkin salah diagnosisnya?
Mungkin penyakit lain?
Mindakuyang tadinya tenangmu-

ladipenuhi segala fikirannegatif.Satu
demi satu berlumba di fikiranku.Apa
akan terjadi kepada hidupku ini tan-

paDatuk.Beliau tiangkedamaianke-
luarga ini.Beliauyangselaludi sisika-
mi tika susahdan senang.Beliauyang
selalu mengimamkan solat dengan
suaranyayangmerdu,yangdapatme-
nenangkan hati yang resah. Beliau
yangseringmemberikannasihatyang
membentuk kami sekeluarga.
Jika hilang tonggak tercinta kelu-

arga ini, bagaimanakah kami bakal
meneruskan hidup ini? Takmungkin!
Aku tidak boleh terima berita ini.
Dengan tubuhku yang lemah, aku

segera masuk ke dalam tandas untuk
membersihkan diri dan menenang-
kan minda. Mungkin Datuk akan
sembuh? Mungkin ada ubat yang da-
pat pulihkan penyakitnya? Segeng-
gamharapanmula timbuldi sudutha-
tiku. Segera aku tunaikan solat isyak.
Akuperlu sujud,mencari ketenangan
daripada YangMahaMengetahui.
“Ya Allah, Ya Tuhanku, Ya Rah-

man,YaRahim,pulihkanlahdatukku.
Lindungilah datukku dari segala pe-
nyakit. Panjangkanlah umurnya,”
aku curahkan segala isi hatiku.
“Abang! Abang! Keadaan Datuk

semakin tenat!” jerit ibuku.
Tidak… Tidak… Jangan, jangan

biarkan ini semua menjadi kenyata-
an!
*****
“Datuk dah pergi.”
Mesej yang dikirim Cik Yah tidak

akan terpadamdarimindakubuat se-
lamanya.
Datuk yang aku kenali, yang aku

kagum dengan keluasan ilmunya,
yang sentiasa di sisi hidupku, telah
kembali ke rahmatullah.
Perasaan yang menyelubungi diri-

ku tidak dapat aku gambarkan. Jiwa-
ku terasa kosong. Aku memandang
ibuuntukmencariketenangandan ja-
wapan. Namun, mata yang tadinya
berbinar kelihatan redup, menyim-
pan beban kesedihan yang menda-
lam.
Dalam detaknya, terdapat kekuat-

an dan kelemahan yang tidak dapat
dikalahkan. Namun, matanya tetap
memancar kepedihan, memancar air
matayangtidakterbendung,melukis-
kan perasaan yang tidak dapat diung-
kapkan dengan kata-kata.
Ibuku yang selalunya berdikari,

yakindankuat,sekarangkelihatanhi-
lang tenaganya. Kesunyian bilik me-
meluk kepedihan hati kami semua.
Lebih menyedihkan lagi, aku tidak
dapat pulang ke Indonesia untuk pe-
ngebumian Datuk kerana harus
mengharungi ujian peringkat GCE.

Terpaksalah akumeratapi kehilangan
datuk tersayang sendiri di Singapura.
Itulah yang paling pedih bagiku.
Aku tidak sempat melihat dan

mencium datukku buat kali terakhir.
Padamalamitususahuntukakuti-

dur.Hatiku berat sekali.Aku rasa ha-
ri-hari seterusnya bakal dipenuhi rin-
tangan. Pasti susah untuk aku terus-
kan hidup seperti dahulu. Tiada lagi
nafsu untuk belajar. Tiada lagi nafsu
untuk ketawa. Tiada lagi nafsu untuk
apa pun. Setiap langkah seakan satu
paksaan dan setiap detik mengingat-
kan aku tentangDatukyang sudah ti-
ada.
Mengapakah aku tidakmenelefon

Datuk sehari sebelumnya? Mengapa-
kah di Indonesia tiga bulan lalu aku
asyik bermain telefon bimbit sahaja
dan tidak melayan Datuk? Mengapa-
kah aku tidak meluangkan masa cuti
bersamaDatuk? Sekarang,Datuk su-
dah tiada.
Soalan-soalan ini mengisi setiap

pelosok hatiku. Dalam benakku, ter-
pampang kenangan-kenangan yang
tak akan terulang, menyulut api pe-
nyesalan yangmembara di dalam ha-
ti. Aku harus memaksa diri untuk te-
ruskan hidup yang normal walaupun
kehilangan ini telah berlaku. Se-
nyuman yang aku pamerkan me-
nyembunyikan kesengsaraan di hati.
Namun, dalam kesusahan dan ke-

kecohan ini aku selalu ingat Ilahi.Ha-
nya pada Yang Maha Berkuasa aku
bolehmengadu danmeluahkan sega-
la perasaan rindu.Keimananmenjadi
tiang harapan padamasa sulit ini.Ha-
nya kepada Allah swt, aku serahkan
segala urusan.
*****
“Tiiiiiiiiin!”
Bunyi hon mengejutkan aku se-

mula ke alam realiti.Cepatmasa ber-
lalu. Sedar tak sedar, sudah setahun
Datuk meninggalkan kami. Peristiwa
inimemberikanperingatankepadaku
betapa pendeknya masa di dunia ini.
Kita haruslah memanfaatkan dan
menghargai setiap detik, setiap orang
di dunia ini, kerana kita boleh dijem-
put tanpa disedari.
Hargailah masa dengan keluarga

tercinta dan carilah masa untuk dilu-
angkandenganmerekakeranakita ti-
dak wujud selama-lamanya. Berikan
kasih sayang yang sepenuhnya supa-
ya esok hari tiada penyesalan.
Aku amat rindukan Datuk. Mu-

dah-mudahan Datuk tenang disana.
“Rehatlah Tuk. Sampai kita kete-

mu lagi.”

CERPEN
SAJAK

Senja dah tiba
Ku menanti waktu
Demi menunaikan perintah Ilahi
Meredai jalan yang mustakim

Sematkan harapan dan doa
Pada insan yang kerdil
Sesungguhnya kekuatanku
Milik Yang Maha Esa

Akan ku langkah masuk gelanggang
Demi ilmu duniawi yang ku tuntut
Mempertahankan diri
yang dapat aku warisi

Perjalananku masih panjang
Bersulamkan onak dan duri
Namun akan ku teruskan
Selagi hayat dikandung badan

Akan ku sediakan payung sebelum hujan
Demi maruah diri dan bangsa
Sumpah pendekar sejati
Takkan hilang Melayu di dunia ini.

Alif

Aku tidak boleh
menunggu
Pabila masanya tiba
Aku tidak boleh
menunggu
untuk semuanya
berakhir

Teman

Dunia ini
mengalih perhatianku
dari apa yang
sebetulnya penting

Aku tidak boleh
menunggu
Pabila masanya tiba
Aku tidak boleh
menunggu
untuk pergi ke Jannah-Nya

Pabila masanya tiba
Aku sudah bersedia
untuk berjumpa
dengan Pencipta Dunia

Lurus

Dalam reda-Nya
aku menemukan ketenangan
Pabila masanya tiba
Aku siap, tak ragu
Menghadap-Nya

Dalam cahaya keabadian
Pabila masanya tiba
Aku pulang kepada-Nya

Pabila Masanya Tiba

Marah bergelora di jiwa
Bernanah di raut muka
Namun harus aku henti sementara
Sebelum hasad dengki membara

Sedikit demi sedikit
Dendam kesumat melekit
Sumpahan mula terbit
Menjalar di kulit

Ombak reda seketika
Aku menghela nafas lega
Namun takbur pemangkin celaka
Yang meragut segala nirmala

Sedikit demi sedikit
Dendam menjadi penyakit
Sumpahan mula terbit
Menghapus segala yang tersabit.

